
Flokkur fólksins leggur til að skipulagsyfirvöld leggi sitt að mörkum til að efla starfsemi í 
Mjódd. Úr göngugötunni í Mjódd er aðkoma í fjölmargar verslanir og þangað koma margir. 
Gera mætti fjölmargt fyrir götuna til að gera hana meira aðlaðandi.  Stundum er þar 
götumarkaður en fjölmargt annað mætti koma til sem laðaði að aldna sem unga. Yfirbyggð 
gata eins og göngugatan í Mjódd og það útisvæði sem er þar í kring s.s. litlu torgin við 
innganga til norðurs og suðurs bíður upp á ótal tækifæri. Þar mætti sem dæmi spila tónlist, 
söng, dans og annað sem gleðja myndu gesti og gangandi.  Þá er einnig ónotuð lóð við 
Álfabakka 18.  Ekki er séð að nein sérstök stefna ríki um Svæðið í Mjódd. Vel mætti vinna 
markvisst að því að gera þetta svæði að  helsta kjarna Breiðholtsins. Með því að glæða götuna 
lífi mun það auka aðsóknina og breikka hóp viðskiptavina.  Takist vel til myndu fleiri 
fyrirtæki og verslanir vilja vera á svæðinu sem er sérstaklega vel staðsett því aðkoma er góð 
úr mörgum áttum. Gera ætti göngugötuna í Mjódd að afþreyingarmiðaðri göngugötu og er þá 
átt við göngugötu sem fólk sækir í ýmist til að versla, fá sér kaffi og/eða upplifa viðburði.

Greinargerð:
Göngugatan í Mjódd hentar mjög vel fyrir þá sem langar að hitta aðra eða sjá skemmtilega 
hluti. Verslun í bland við veitingasölu, uppákomur, gjörninga og styttri viðburði svo sem 
uppistand, stutta leikþætti, tónlistar- og söngatriði, og fleira í þeim dúr er eitthvað sem laðar 
að.  Skreyta mætti götuna meira með listaverkum, mála hana með glaðlegum litum, setja upp 
fleiri lítil leiktæki og aðra afþreyingu sem þarna myndi passa inn. 
Fulltrúi Flokks fólksins hvetur borgaryfirvöld að gefa þessu gaum. Það standa til ákveðnar 
framkvæmdir utandyra í Mjódd og er það mjög gott en þarna bíður göngugatan í Mjódd eftir 
meira lífi og aukna upplifun fyrir gesti og gangandi.


